
  حازم شومان


  
  السلام عليكم ورحمة الله وبركاته. على الصفحة الرسمية لاخويا وحبيبي. واستازي في الطب وفي الدين دكتور غريب رمضان. ربنا يحفظه ويبارك فيه ويبارك في اهله يا رب اللهم امين. واحنا في اول ليلة في رمضان يا اخواني ويا اخواتي في الله. اول ليلة في رمضان. اول ليلة من غير شيطان بقى. اول ليلة من غير مردة الشياطين يا ترى

  اخبارك ايه؟ يا ترى ايه اللي اتغير بقى فيك؟ يعني امبارح من ساعتين كان في مردة شياطين في حياتنا. بيوزونا بيضلونا دلوقتي خلاص من غير شيطان. طب المفروض الليلة اللي من غير شيطان دي بقى خلاص بقى الواحد ينتظر. طب لو حسينا بدون تغير؟ في ناس اتخلصت من شياطين الجن وما تخلصتش من شياطين

  فيه آية عظيمة قوي في كتاب الله الله سبحانه وتعالى يقول واذا لقوا الذين آمنوا قالوا آمنا واذا خلوا الى شياطينهم قالوا انا معكم. هنا في حاجة ربنا بيقول واذا لقوا الذين امنوا وما قلش واذا لقوا شياطينهم. واذا خلوا الى اذا لقوا يعني هم ما بيقابلوش الصحبة الصالحة غير لقاءات عابرة

  كده اللي الناس بتسميها صدفة يعني وهو ماشي في الشارع كده يقوم مقابل صاحب صالح عايز يخرج منه يقول ايه امنا واحنا كويسين ويكلم الكلام الحلو اللي يرضيهم وايه ويقوم فالت على طول

  واذا لقوا انما مع الشياطين مع صحبة السوء. لا ده علاقته مش كده. واذا خلوا الى الى ده يعني قطع الطريق اليهم. ايه خلوا يعني في قعدات وجلسات بيني وبينهم شوفتوا العلاقة

  بتاعة هذا الشخص ما بينه وما بين الصحبة الصالحة وبينه وبين صحبة السوء. كأن ربنا في القرآن هنا في بداية القرآن بيقول لنا ازاي المنافق بيتولد؟ ولادة المنافق كأن واحنا في اول صفحة في سورة البقرة ربنا بيقول لنا كيف يصبح الانسان منافق؟ ان هو يحجم الصحبة الصفحة في حياته وتبقى لقاءات عابرة معها

  وهو يبزل مجهود عشان يروح لشياطين الانس. فلما شياطين الجن تصفد لما مرضت الشياطين تصفد. يفضل برضو بعيد عن ربنا سبحانه وتعالى. احنا في اول كلنا في رمضان يا جماعة. مش معنى ان ما فيش رمضان في الارض ان ما فيش رمضان في السما وفي الكون كله. مش معنى ان ما فيش جو رمضان في الارض. ان الوقت مش الليلة دي اول ليلة
  -
    
      00:01:46
    
  



  فيها دعوة مستجابة اوعي تضيعيها. اول ليلة ديت فيها فرصة للعتق من النار. يا ترى مين اللي هيعتق من اول ليلة؟ حبيب الله محمد عليه الصلاة والسلام يقول انزلت فوق ابراهيم في اول ليلة من رمضان يعني اول ليلة دي لها فتوحاتها. يعني فيه فتوحات في اول ليلة زي فتوحات اخر ليلة. زي فتوحات نصف رمضان عايزين ضربة

  عايزين نبدأ رمضان من اولها بقوة. عايزين نبدأ برمضان من اولها شعرنا واصطبر لعبادته. فنادته الملائكة وهو قائم يصلي. الفتح دايما بيجي مع العبادة والمدد بيجي مع العبادة دايما وامر اهلك بالصلاة واصطبر عليها لا نسألك رزقا نحن نرزقك

  الرزق ارتبط بالاستمارة على قيام الليل وعلى العبادة وعلى الصلاة. عايزين نجتهد في رمضان ده. مش معنى ان ما فيش جو رمضان في المساجد وما فيش تراويح. كان زمان دلوقتي بنجري لها لان صوتهم حلو نبكي ورائهم ودعاء جميل في الاخر نبكي عليه. مش معنى ان ده مش موجود. ان ابواب الجنة التمانية مش مفتوحة. وابواب

  السماوات السبع ما اتفتحتش. وابواب خزائن الله ما اتفتحتش. مش معنى ان ده مش موجود. ان الحسنات ما عادتش بتضاعف الوقت مئات وآلاف الاضعاف. مش معنى رمضان فوق الرمضان مش معنى ان الجو مش موجود ان حقيقة رمضان مش موجودة. رمضان اللي احنا عايشينه ده شبه رمضان ايام النبي عليه الصلاة والسلام. لا في امام تراويح بقى

  ولا في دعاء اخر التراويح امال ايه كل واحد بيصلي لوحده؟ يلا نجرب بقى رمضان من الاصل بقى. رمضان من بتاع ايام النبي عليه الصلاة والسلام يلا نعيش لعل رمضان ده يبقى احلى رمضان مر علينا في حياتنا. ويبقى رمضان التغيير بجد. ويبقى بداية التغيير الحقيقية في حياتنا يا

  واخواتي نقرا القرآن صح. نقرا القرآن صح. اهم هدف لنا في رمضان السنة دي ختمة صح. ختمة نقرا بتركيز نكرر الايات اللي بتتكلم عن الله عن الجنة بعد النار الايات اللي تلمس قلوبنا نكررها فينا فتح ما تضيعهوش. ما تعديهوش ربنا يوفقكم ويبارك فيكم. كل سنة وانتم طيبين. اللهم اجعل القرآن

  ربيع قلوبنا ونور صدورنا وجلاء احزاننا وذهاب همومنا. اللهم اعتق رقابنا من النار. اللهم اعتق رقابنا من النار اللهم امين زي ما انتم شايفين كده انا دلوقتي في بيتي. ده المسجد بتاع المفروض اصلي فيه ان شاء الله بازن الله تراويحي لم عيلتك لم ولادك لم

  يعني نصلي مع بعض يا جماعة. واجعلوا بيوتكم قبلة. اعمل مسجد في بيتك. لو بيوت العبادة اتقفلت. دي في القرآن في سورة يونس. شدوا حيلكم رمضان منكم. يلا بقى انطلاق تاني لصلاة التراويح. فتح الله عليكم. سبحانك اللهم وبحمدك. اشهد ان لا اله الا انت. استغفرك واتوب اليك

